
Løgtingið, uttanlandsnevndina

stílað Kristinu Samuelsen, nevndarskrivara

Góða Kristina,

Víst verður til tykkara teldubræv frá 11 februar, og okkara svar frá 14 februar, viðvíkjandi útvegan av upplýsingum um nøgdina av evnavørum í Føroyum, ið koma undir eftirlit sambært sáttmálanum um bann fyri evnafrøðiligum vápnum.

Toll- og skattstovan hevur í dag boðað okkum frá, "at tað ikki er møguligt hjá lógardeildini [á Toll/Skatt] at biða um koyringar av umrøddu vørunum, til í morgin 18. februar 2003. Vøran, ið er á listanum skal fyrst identifiserast og bólkast í vørunr. sambært toll- og vøruskránni, hetta vil taka nakað av tíð. Møguliga kann hetta gerast til næstu viku". Tey hava játtað at gera arbeiðið skjótast til ber, men tað er altso ógjørligt til ímorgin.

Hinvegin, sum eg vísti á í teldubrævinum 14 februar, verður ikki mett, at tað hevur nakran veruligan týdning fyri grundarlagið hjá løgtingslimum at taka støðu til lógaruppskotið, júst av teirri orsøk, at

spurningurin um talið á virkjum, sum nýta slíkar evnavørur, og um talan er um nøkur fá kilo ella tons, ikki nervar spurningin um vit í Føroyum vilja upphihalda hesum sáttmála, sum jú er endamálið við

lógaruppskotinum. Talan verður um smærri umsitingarligar avleiðingar, og ongar veruligar vinnuligar avleiðingar. Sum áður nevnt stendst tað av, at tað tíbetur ikki fer at hava nakrar forðingar við sær fyri

vinnulívið, um lógaruppskotið verður samtykt.

Einastu forðingar fyri vinnuna - og tær eru vónandi hypotetiskar – vilja verða, at eitt virki her á landi ikki fer at hava loyvi at selja serliga vandamiklar evnavørur (sum eru tilskilaðar í sáttmálanum) til lond, ið eru uttanfyri sáttmálan, og ei heldur verður loyvt at nýta evnavørur til at framleiða evnafrøðilig vápn (hópoyðingarvápn og líknandi).

Vinarliga

Sigmundur

Fra: Sigmundur Ísfeld 

Skylv Ludvig

Emne: SV: Løgtingsmál nr. 42/2002

Góða Kristina,

Eg havi verið í sambandi við landsapotekaran um hetta mál, og segði hann seg ikki hava nakað yvirlit. Havi eisini vent mær til Toll- og skattstovuna (Ansy Høghamar), sum er farin í holt við at royna at útvega yvirtlit yvir innflutningin av evnavørum (kemikalium), ið eru fevnd av sáttmálanum um bann fyri evnafrøðiligum vápnum. Eg havi gjørt henni greitt, at uttanlandsnevndin ynskir upplýsingarnar áðrenn týsdagin 18 februar kl 10, og segði hon seg vilja royna at útvega upplýsingarnar skjótast til ber. Tó kunnu vit ikki veita fulla trygd fyri, at tað fer at eydnast innan nevndu freist, men vit royna.

Her skal vera viðmerkt, at tað hevur als ongan týdning fyri nakran part av føroyska vinnulívinum, um nógv ella lítið verður nýtt av slíkum evnum í teirra virksemi, um vit hugsa okkum, at lógaruppskotið verður samtykt. Tað er so, at lógin einans hevur ta broyting við sær fyri vinnulívið, at almennu myndugleikarnir skulu fylgja við og skráseta, hvat ið innflutt verður av slíkum evnavørum, og hava eftirlit við, at slíkar evnavørur verða ikki útfluttar til lond, sum ikki eru partar í sáttmálanum. Tað

verður sostatt ikki talan um, at vinnulívið í Føroyum verður fyri nakrari avmarking í teirra nýtslu av slíkum evnavørum, treytað av, at tær ikki verða nýttar til at framleiða vápn.

Hinvegin fær tað álvarsligar avleiðingar fyri teir partar av vinnulívinum, sum hava tørv á slíkum evnavørum, um Føroyar ikki uppihalda sáttmálan, tí bann tá verður fyri hini sáttmálalondini at

selja slíkar evnavørur til Føroya. Í stuttum merkir tað, at samtykt av lógaruppskotinum hevur ikki fylgjur fyri vinnulívið, men krevur av umsitingini skráseting og ávíst (men sera avmarkað) eftirlit. Í øvugtum føri, verður lógin ikki samtykt, er tað ein vansi fyri tað vinnuvirki, ið hevur tørv á slíkum evnavørum.

Vinarliga

Sigmundur

Sigmundur Ísfeld, ráðgevi

Á fundi í uttanlandsnevndini í dag varð gjørt av at heita á løgmann um at upplýsa fyri nevndini, í hvønn mun evni, sum viðkoma sáttmálanum, eru at finna í Føroyum. Uttanlandsnevndin biður um, at løgmaður útvegar nevndini hesar upplýsingar til næsta fund í nevndini, sum verður týsdagin 18. februar, kl. 10.00.

Í sínum almennu viðmerkingum til uppskotið upplýsir løgmaður, at Heilsufrøðiliga Starvsstovan og Landsapotekarin ikki meta, at evni, sum viðkoma sáttmálanum, verða goymd ella nýtt í  týdningarmiklum nøgdum í føroyskum umveldi.

Uttanlandsnevndin hevur seinastu tveir mánaðirnar uttan úrslit roynt at fingið Vinnumálaráðið at útgreinað og váttað hesar upplýsingar. Víst verður í hesum sambandi til nevndarskjølini í málinum, ið eru at finna á heimasíðu Løgtingssins http://www.logting.fo/Nevndarskjol/Nevndskjol02/Uttanlandsnevndin/042.02YvirlitEvnafr.Vapn.htm.

V.h.

Kristina Samuelsen 

nevndarskrivari
